Na osnovu člana 5. stav 2. i 38. Zakona o budžetima u Federaciji Bosne i Hercegovine ("Službene novine Federacije Bosne i Hercegovine", broj: 19/06, 76/08, 05/09, 32/09, 51/09,  09/10, 36/10 i 45/10), člana 13. Zakona o proncipima lokalne samouprave u Federaciji BiH („Službene novine Federacije BiH“, broj: 49/06) i člana 24. Statuta Općine Pale -  Prača ("Službene novine Bosansko-podrinjskog kantona Goražde", broj: 19/07, 11/08 i 6/13) Općinsko vijeće Općine Pale  na svojoj XIII redovnoj sjednici održanoj dana 28.03.2014. godine, d o n o s i                                                                                                                                                 

O D L U K U

o izvršenju Budžeta Općine Pale  za 2014. godinu

I  - OPĆE ODREDBE

Član 1.

Ovom Odlukom uređuje se struktura Budžeta Općine Pale za 2014. godinu ( u daljem tekstu: "Budžet"), način njegovog izvršavanja, upravljanje prihodima i izdacima, prioriteti plaćanja, finansijsko izvještavanje, revizija i kontrola, zaduživanje i garancije, ovlaštenja Općinskog načelnika, te  prava i obaveze korisnika budžetskih sredstava u izvršenju Budžeta i druga pitanja vezana za izvršavanje Budžeta.
Član 2.

Budžet je akt kojim se utvrđuje plan finansijskih aktivnosti Općine, a obuhvata projekciju godišnjih prihoda i primitaka, te utvrđenih iznosa izdataka i drugih plaćanja Općine Pale, koji donosi Općinsko vijeće.

Član 3.

Budžet se odnosi i važi za fiskalnu 2014. godinu (u daljem tekstu: fiskalna godina).

Fiskalna godina počinje 1.januara, a završava 31. decembra 2014. godine.

Član 4.

Budžet se sastoji od Općeg i Posebnog dijela.

Opći dio Budžeta sastoji se od bilansa prihoda i primitaka, te rashoda i izdataka, a posebni dio sadrži detaljan raspored rashoda i izdataka po budžetskim korisnicima i vrsti izdataka.
U bilansu prihoda, primitaka i izdataka iskazuju se porezni i neporezni prihodi, tekući i kapitalni grantovi, kapitalni primici i izdaci za finansiranje javnih rashoda na području općine Pale  utvrđeni Zakonom i drugim općim aktima.

Član 5.
Budžetski korisnici su:

Službe unutar jedinstvenog organa uprave i  Općinsko vijeće.

Član 6.

Svi izdaci moraju biti utvrđeni u Budžetu i uravnoteženi s prihodima i primicima.

Uravnoteženje budžeta provodi se putem izmjena i dopuna budžeta po postupku za donošenje budžeta.
Član 7.

Sredstva u budžetu koja se dobiju tokom godine, a imaju namjenski karakter, evidentirat će se u prihodima i izdacima Budžeta po namjeni i vrsti.
Prihodi i primici priznaju se u periodu kada su mjerljivi i raspoloživi, to jest kada su uplaćeni na račun budžeta.

 Rashodi i izdaci priznaju se u periodu kada je obaveza nastala za plaćanje.
II - IZVRŠAVANJE BUDŽETA
Član 8.

Sredstva Budžeta osiguravaju se budžetskim korisnicima (u daljem tekstu :"Korisnici") koji su u posebnom dijelu Budžeta određeni za nosioce sredstava na pojedinim pozicijama.

Korisnici budžetskih sredstava koriste sredstva samo za namjene koje su određene Budžetom i to do visine utvrđene u njegovom Posebnom dijelu.

Član 9.

Budžet se izvršava u skladu sa ostvarenjem prihoda, a prioritet u izvršenju Budžeta imaju:

- tekući izdaci za bruto plaće i naknade plaća zaposlenih, naknade troškova zaposlenim 
   budžetskim korisnicima iz člana 5. ove Odluke,
- naknade vijećnicima za rad u Općinskom Vijeću,
- izdaci za materijal, usluge i radove, 
- tekući transferi mjesnim zajednicama i transfer Kulturno informativnom cenaru  

  „Prača“.   
Član 10.

Općinski načelnik u skladu sa propisima izvršava Budžet Općine.
Općinski načelnik raspolaže sredstvima utvrđenim u posebnom dijelu Budžeta Općine u skladu sa dinamikom priliva sredstava, ovom Odlukom i važećim propisima.

Općinski načelnik je naredbodavac za raspodjelu i utrošak sredstva utvrđenih u posebnom dijelu Budžeta za Jedinstveni organ uprave i službe Općine u skladu sa finansijskim planom, dinamikom priliva sredstava, ovom Odlukom i važećim propisima.

Sekretar Općinskog vijeća je naredbodavac za raspodjelu sredstvima utvrđenih u posebnom dijelu Budžeta za Općinsko vijeće u skladu sa finansijskim planom, dinamikom priliva sredstava, ovom Odlukom i važećim propisima.

Član 11.

Korisnici budžeta su obavezni pridržavati se planiranih iznosa utvrđenih po pojedinim pozicijama u budžetu.

Realizacija sredstava iz stava 1. ovog člana vršit će se na osnovu operativnih planova odobrenih od strane općinskog načelnika, a sačinjenih od nadležne Službe.

Član 12.

Za tekuće izdatke, budžet će se izvršavati u skladu sa prilivom sredstava, jednom mjesečno u skladu sa zakonom i drugim općim aktima po prioritetima iz člana 9. ove Odluke u visini potrebnih sredstava za izmirenje mjesečnih obaveza.

Po podmirenju prioriteta iz člana 9. ove Odluke, ostatak sredstava rasporedit će se, srazmjerno prilivu sredstava, na ostale korisnike sredstava.

Iznimno, zbog nedostatka priliva sredstava u Budžtu, Načelnik općine Pale  (u daljem tekstu: „Općinski načelnik“) može izmijeniti dinamiku doznake sredstava pojedinim korisnicima, ne narušavajući pri tome prioritete utvrđene, članom 9. ove Odluke.

Zatečena sredstva iz prethodne godine na računima mogu se realizovati za izmirenje

ukalkulisanih i tekućih obaveza kao i za neizmirene obaveze iz ranijeg perioda.
Član 13.

Postupak nabavke roba, radova, stalnih sredstava i vršenja usluga vršit će se u skladu sa Zakonom o javnim nabavkama ("Službeni glasnik BiH", br. 49/04, 19/05, 52/05, 08/06, 24/06, 70/06, 12/09, 60/10 i 87/13) i u skladu sa drugim pozitivnim propisima.

Član 14.

Budžet se izvršava naplatom prihoda na način koji je određen zakonom i drugim općim aktima, kao i realizacijom sredstava prema njihovoj namjeni i u granicama određenim Budžetom.
Član 15.

Budžetski korisnici odgovorni su za naplatu i ubiranje prihoda u svojoj nadležnosti i za izvršenje svih izdataka u skladu sa namjenama.

                                                           Član 16.
Prihodi koje svojom djelatnošću ostvare Službe u okviru jedinstvenog organa unose se u Budžet.
Član 17.

Ne utrošena sredstva zatečena na računima na dan 31.12.2014. godine čija je namjena utvrđena Zakonom o zaštiti i spašavanju ljudi i materijalnih dobara od prirodnih i drugih nesreća („Sl.novine FBiH“, broj 39/03, 22/06 i 43/10), koristiće se kao izvor za tekuću budžetsku godinu.

Član 18.
Općinski načelnik, na prijedlog budžetskog korisnika, može donijeti odluku o prestruktuiranju rashoda u okviru ukupnog iznosa odobrenog za budžetskog korisnika, najviše do 10% ukupno odobrenih rashoda za budžetskog korisnika. Općinski načelnik izuzetno može odobriti preraspodjelu sredstava, u okviru odobrenog budžeta između budžetskih korisnika, o čemu je dužan obavijestiti Općinsko vijeće kroz redovno izvještavanje.

Prestrukturiranje iz stava 1. ovog člana može se odobriti po vrsti rashoda kako slijedi:

- tekući izdaci po osnovu plaća, naknada, izdaci za materijal i usluge; 
- tekući transferi i plaćanje kamata; subvencije, pomoći i naknade;
- kapitalni transferi kapitalni izdaci.

Član 19.

Sa budžetskih računa ne smiju se isplaćivati izdaci koji nisu planirani u budžetu.

Izuzetno od stava 1. ovog člana, su izuzeti slučajevi kada se od viših nivoa vlasti ili drugih institucija dobiju neplanirana sredstava za isplatu neplaniranog izdatka koji ima namjenski karakter. Tako doznačena neplanirana sredstva sa definisanom namjenom, općinski načelnik može isplatiti u skladu sa namjenom istih, iako takav izdatak nije planiran u budžetu.

Član 20.

Stvarna naplata prihoda nije ograničena procjenom prihoda u Budžetu.

Član 21.

Odobrena sredstava iz Budžeta, doznačavat će se korisnicima uz obavezno podnošenje izvještaja o namjenskom utrošku odobrenih sredstava nadležnoj Službi u okviru koje su predmetna sredstva planirana.

Sredstva doznačena članom 27., 28. i 29. ove Odluke ne podliježu obavezi izvještavanja o namjenskom utrošku.

Izvještaj o utrošku sredstava korisnici dostavljaju Službi u okviru koje su predmetna sredstva planirana, u formi čiji oblik i sadržaj utvrdi nadležna Služba.
Član 22.

Sredstva utvrđena u razdjelu 10, potrošačka jedinica 101, pozicije: "Naknade vijećnicima za rad u Vijeću", "Naknade komisijama Općinskog vijeća" doznačavat će se Općinskom vijeću i isplaćivat će se vijećnicima i članovima komisija na osnovu propisa koje donosi Općinsko vijeće.

Sredstva utvrđena u razdjelu 10, potrošačka jedinica 11, pozicija „Obilježavanje dana općine i ostali općinski jubileji“ raspoređuju se u skladu sa kriterijima utvrđenim Programom obilježavanja Dana općine i ostali općinski jubileji na prijedlog Organizacionog odbora. 

Sredstva utvrđena u razdjelu 10, potrošačka jedinica 101, pozicija „Naknade izbornoj komisiji i troškovi izbora“ doznačavat će se na osnovu podnesenog zahtjeva za dostavu, na račun Izborne komisije direktno sa transakcijskog računa budžeta Općine Pale.
Član 23.

Sredstva utvrđena na pozicijama: "Bruto plaće i naknade", "Naknade troškova zaposlenim" i "Doprinosi poslodavca" izvršavat će se na osnovu zakonskih propisa koji regulišu odgovarajuću oblast, Pravilnika o plaćama, naknadama i drugim materijalnim pravima koja nemaju karakter plaće.

Član 24.

Sredstva utvrđena u Budžetu na odgovarajućim analitičkim pozicijama izdataka za materijal i  usluge izvršavat će se direktnim plaćanjima sa transakcijskog računa i računa za posebne namjene općine i na druge načine u skladu sa propisima o finansijskom poslovanju.
Član 25.
Sredstva utvrđena u razdjelu 11, potrošačka jedinica 112, pozicija „Naknada za  povrat više uplaćenih, pogrešno uplaćenih sredstava“ izvršavat će se na osnovu Rješenja koje donose  nadležne Službe i Zaključka općinskog načelnika.

Član 26.

Sredstva utvrđena u razdjelu 11, potrošačka jedinica 112, pozicija „transfer Republici Srpskoj“,  izvršavat će se direktnim plaćanjima sa transakcijskog računa općine za infrastrukturne objekte Zaključkom Općinskog načelnika.
Član 27.
Sredstva utvrđena u razdjelu 11, potrošačka jedinica 113, pozicija "Sredstva za kulturu" 
rasporedit će se na osnovu utvrđenih kriterija donesenih od strane Općinskog načelnika, a na prijedlog nadležne Službe.
Sredstva utvrđena u razdjelu 11, potrošačka jedinica 113, pozicija „Dani Općine Pale i ostali općinski jubileji“, raspoređuju se u skladu sa kriterijem utvrđenim Programom na prijedlog Organizacionog odbora na korisnike na osnovu usvojene odluke Općinskog vijeća o kriterijima i procedurama za obilježavanje, proglašavanje i finansiranje značajnih manifestacija i manifestacija od općeg interesa na području općine Pale.

Sredstva utvrđena u razdjelu 11, potrošačka jedinica 113, pozicija „manifestacije od općeg interesa“ koja će se naznačenim iznosima dostaviti organizatoru u vrijeme održavanja manifestacija, a na osnovu dostavljenog projekta nadležnoj Službi.
Sredstva za kulturu iz stava  2 i 3 ovog člana doznačavat će se korisnicima, na prijedlog nadležne Službe a na osnovu Zaključka Općinskog načelnika, u skladu sa prilivom sredstava u budžetu.
Član 28.

Sredstva utvrđena u razdjelu 11, potrošačka jedinica 113, pozicija " Stipendije učenicima " rasporedit će na korisnike Općinski načelnik nakon provedenog konkursa u skladu sa posebnim kriterijima, utvrđenim Odlukom Općinskog vijeća.

Kriterije iz stava 1 ovog člana utvrdjuje Općinsko vijeće u skladu sa visinom planiranih sredstava, na prijedlog Općinskog načelnika.

Sredstva utvrđena u razdjelu 11, potrošačka jedinica 113, pozicija "transfer za pomoć O.Š. Prača» rasporediće na korisnika Općinski načelnik svojim Zaključkom, na osnovu podnešenog zahtjeva od strane Javne ustanove osnovne škole na području općine Pale u svrhu pomoći pri odlasku na exurziju učenika završnih razreda kao i obezbjeđivanje užina učenicima slabijeg materijalnog stanja.
JU Osnovna škola „Prača“  odgovorna je za namjensko trošenje odobrenih sredstava.
Član 29.

Sredstva utvrđena u razdjelu 11, potrošačka jedinica 113, pozicija „Novčane pomoći nezaposlenim“ i  "Ostali grantovi pojedincima",  rasporedit će se po iskazanim potrebama i zahtjevima, Zaključkom općinskog načelnika putem nadležne Službe prenosom na račune korisnika za: subvenciniranje komunalnih usluaga, jednokratnih novčanih pomoći pojedincima slabijeg materijalnog stanja, naknade porodiljama, za podsticaj razvoja obrta, pojedincima za troškove dženaze i liječenja, a sve u skladu sa Zakona o socijalnoj zaštiti („Službene novine BPK“,  broj:10/00, 5/03, 5/05, 3/08, 2/13 i 12/13) i  u skladu sa Odlukom Općinskog vijeća.  

Član 30.

Sredstva utvrđena u razdjelu 11, potrošačka jedinica 113, pozicija „Transfer za pomoć u rješavanju stambeno-socijalne problematike“ izvršavat će se korisnicima,  na osnovu pojedinačnih Zaključaka općinskog načelnika za pomoć održivom povratku i izdaci za raseljena lica po iskazanim potrebama i zahtjevima korisnika putem nadležne Službe.
Član 31.

Sredstva utvrđena u razdjelu 11, potrošačka jedinica 113, pozicija "Transferi udruženjima građana i drugim organizacijama" rasporedit će se na osnovu utvrđenih kriterija za raspodjelu sredstava za rad udruženja građana i dr. nevladinih neprofitnih organizacija registrovanih na području općine Pale, koje usvoji Općinski načelnik, a na osnovu javnog poziva koji se raspisuje tokom godine. 
Sredstva iz stava 1. ovog člana doznačavat će se korisnicima, na prijedlog Službe za privredu, društvene djelatnosti, budžet, finansije, boračko-invalidsku i socijalnu zaštitu i opću upravu a na osnovu Zaključka Općinskog načelnika, u skladu sa prilivom sredstava u budžetu.

Sredstva iz stava 1. ovog člana, mogu se realizovati jednokratno, mjesečno ili tromjesečno, u jednakim ratama, zavisno od dinamike priliva budžetskih  sredstava. 

Korisnici granta obavezni su po okončanju projekata i realizaciji odobrenih sredstava, dostaviti nadležnoj općinskoj službi izvještaj o namjenskom utrošku budžetskih sredstava, sa odgovarajućom finansijskom dokumentacijom, a najkasnije po okončanju budžetske godine, odnosno do 31. januara naredne godine.

Sredstva utvrđena u razdjelu 11, potrošačka jedinica 113, pozicija „nevladinim organizacijama – memorandumi, ugovori i sporazumi“ Savez općina i gradova FBiH i Serda izuzimaju se dostavljanja izvještaja.

Korisnici budžetskih sredstava koji nisu adekvatno i u utvrđrnom roku opravdali korištena sredstva iz predhodne godine, ne mogu biti korisnici sredstava Budžeta Općine za naredne godine.
Član 32.
Sredstva utvrđena u razdjelu 11, potrošačka jedinica 113, kao i u razdjelu 11, potrošačka jedinica 114, na poziciji: Subvencije javnim preduzećima i javnim ustanovama  „Kulturno informativni centar Prača“,  „Dom zdravlja Prača“  i „JKP Prača“ raspoređivat će korisnicima Općinski načelnik na osnovu podnešenog zahtjeva od strane korisnika.

Sredstva iz stava 1. ovog člana doznačavat će se korisnicima, na prijedlog Službe za privredu, društvene djelatnosti, budžet, finansije, boračko-invalidsku i socijalnu zaštitu i opću upravu a na osnovu Zaključka Općinskog načelnika mjesečno, prenosom sredstava na račune korisnika, u jednakim ratama, zavisno od dinamike priliva budžetskih  sredstava. 
Korisnici granta obavezni su po okončanju i realizaciji odobrenih sredstava, dostaviti nadležnoj općinskoj službi izvještaj o namjenskom utrošku budžetskih sredstava, sa odgovarajućom finansijskom dokumentacijom, a najkasnije po okončanju budžetske godine, odnosno do 31. januara naredne godine.

Korisnici budžetskih sredstava koji nisu adekvatno i u utvrđrnom roku opravdali korištena sredstva iz predhodne godine, ne mogu biti korisnici sredstava Budžeta Općine za naredne godine.
Član 33.
Sredstva utvrđena u razdjelu 11, potrošačka jedinica 114, na poziciji: „Ostali infrastrukturni objekti po mjesnim zajednicama“, „Kapitalni transferi mjesnim zajednicama za objekte infrastrukture“ i  Nabavka sredstava u razdjelu 11, potrošačka jedinica 111,  vršit će se u skladu sa članom 13. ove Odluke, izvršavat će se posebnim Zaključcima Općinskog načelnika po prioritetima i iskazanim potrebama tokom godine i po obezbjeđenju sredstva sa viših nivoa. 
Odgovornost za namjensko trošenje sredstava iz stava 1. ovog člana snosi nadležna služba.
Član 34.

Sredstva utvrđena u razdjelu 11, potrošačka jedinica 114, pozicija “Kapitalni transferi JU Dom zdravlja Prača i JKP Prača za rekonstrukciju Doma zdravlja i nabavku opreme“, izvršavat će se korisniku na prijedlog nadležne Službe a na osnovu Zaključka općinskog načelnika u skladu sa prilivom sredstava u budžetu.

Odgovornost za namjensko trošenje sredstava iz stava 1 ovog Člana snose korisnici sredstava.

Član 35.
Sredstva utvrđena u razdjelu 11, potrošačka jedinica 115, pozicija “ Faza saniranja dijela šteta uzrokovanih prirodnom i dr. nesrećom na području općine Prača” odobrava Općinski načelnik putem Službe civilne zaštite, na osnovu Plana korištenja sredstava posebne naknade za zaštitu i spašavanje za 2013. godinu kojeg donosi Općinski štab civilne zaštite u skladu sa Zakonom o zaštiti i spašavanju ljudi i materijalnih dobara od prirodnih i drugih nesreća („Službene novine Federcije BiH“, broj: 39/03 i 32/06) i Odlukom o uslovima i načinu korištenja sredstava po osnovu posebne naknade za zaštitu od priridnih i drugih nesreća („Službene novine Federacije BiH“, broj: 46/05 i 61/07).
Odgovornost za namjensko trošenje sredstava iz stava 1. ovog člana snosi nadležna Služba.
Član 36.
Sredstva koja se prilikom pražnjenja depozitnog računa BPK prikupe na račun budžeta po osnovu posebnog poreza za zaštitu od prirodnih i dr. nesreća prenosit će se krajem dana na namjenski račun otvoren za te svrhe.

Član 37.

Platni promet vrši se putem jedinstvenog računa Općine Pale, a  preko transakcijskih računa otvorenih kod ovlaštenih banaka.

Član 38.

Planirana sredstva tekuće rezerve mogu se koristiti za budžetom nepredviđene i hitne izdatke koji se pojave tokom budžetske godine. Sredsta tekuće rezerve mogu se odobriti budžetskim i ostalim korisnicima.
Pod hitnim rashodima i izdacima podrazumijevaju se rashodi i izdaci nastali usljed okolnosti na koje korisnici sredstava nisu mogli uticati, a mogu dovesti do ugrožavanja zdravlja ljudi, materijalnih dobara  i funkcionisanja rada kod korisnika sredstava.
Pod nepredviđenim rashodima i izdacima  podrazumijevaju se rashodi i izdaci nastali usljed okolnosti koje korisnici sredstava nisu mogli predvidjeti na početku fiskalne godine, o od interesa su za Općinu.

Član 39.

Pod budžetskim korisnicima u smislu člana 38. stav 1. ove Odluke, podrazumijevaju se Općinske službe jedinstvenog općinskog organa i Općinsko vijeće.

Pod ostalim korisnicima u smislu člana 38. stav 1. ove Odluke, podrazumijevaju se svi ostali korisnici koji koriste sredstva budžeta, a nisu definisani kao budžetski korisnici.
Član 40.

Budžetskim korisnicima može se odobriti korištenje sredstava tekuće rezerve ukoliko ispunjavaju jedan od slijedećih kriterija: 

a) postoji hitna potreba za budžetskim sredstvima koja nisu na raspolaganju budžetskim  

    korisnicima ili nema dovoljno sredstava u svom budžetu

b) da se dodatni rashodi nisu mogli predvidjeti tokom pripreme, planiranja i izrade budžeta

c)  potreba za dodatnim sredstvima nemože biti odgođena do naredne fiskalne godine
d) u drugim slučajevima kada Općinski načelnik utvrdi da je to od interesa za Općinu.  

Član 41.
O korištenju budžetske rezerve odlučuje Općinski načelnik donošenjem Zaključka o korištenju sredstava budžetske rezerve, a u skladu sa kriterijima za upotrebu sredstava tekuće rezerve, te nakon dobijenog mišljenja od  Službe za privredu, društvene djelatnosti, budžet, finansije boračko invalidsku i socijanu zaštitu i opću upravu.
Općinski načelnik izvještaj o utrošku tekuće rezerve dostavlja općinskom vijeću kao prilog izvještaju o izvršenju budžeta općine Pale Prača u skladu sa planom i programom rada

Općinskog vijeća.

Sredstva tekuće rezerve ne mogu prelaziti iznos od 0,40% ukupnih prihoda, isključujući primitke.
Član 42.

Ako se tokom godine, na osnovu zakona ili drugih propisa poveća nadležnost korisnika, što zahtijeva povećana sredstva, ili se osnuje novi korisnik, sredstva za njegove troškove mogu se osigurati iz tekuće rezerve, a odobrava ih Općinski načelnik.    

Ako se tokom godine, na osnovu zakona ili drugih propisa smanji nadležnost korisnika, što zahtijeva smanjenje sredstva, ili se korisnik ukine, neutrošena sredstva za njegove troškove prenose se u tekuću rezervu ili na korisnika koji preuzme njegove poslove, a odobrava ih Općinski načelnik.    

III  - ZADUŽIVANJE

Član 43.

Ovlašćuje se Općinski načelnik da u fiskalnoj 2014. godini, u skladu sa odredbama Zakona o izvršenju budžeta Federacije Bosne i Hercegovine za 2014. godinu, može dugoročno zadužiti općinski Budžet za potrebe finansiranja kapitalnih izdataka u skladu sa Zakonom, uz saglasnost Općinskog vijeća.

Ovlašćuje se Općinski načelnik da može davati jemstva javnim preduzećima i drugim pravnim licima kojima je osnivač Općinsko vijeće Pale u skladu sa Odlukama Općinskog vijeća, uz zakonska sredstva obezbjeđenja za namirenje jemstva.

Ugovore o zaduživanju Budžeta i izdavanju jamstva potpisuje Općinski načelnik.

IV  - FINANSIJSKO IZVJEŠTAVANJE, NADZOR I REVIZIJA
Član 44.

Nalogodavac  za izvršenje Budžeta je Općinski Načelnik, a pomoćnici općinskog načelnika u skladu sa ovlaštenjima propisanim Pravilnikom.
Svaki utrošak sredstava Budžeta, putem računovodstva mora biti odobren od strane Općinskog načelnika ili lica koje načelnik ovlasti.

O dinamici utroška budžetskih sredstava na osnovu planova i prijedloga korisnika iz člana 5. i 10. ove Odluke,  do visine ostvarenih prihoda, odlučuje Općinski načelnik u skladu sa važećim propisima i ovom Odlukom.  

Član 45.

 Općinski načelnik podnosi  informaciju o Izvršenju Budžeta kvartalno, u skladu sa planom i programom rada Općinskog Vijeća.

Član 46 .

Služba za budžet i finansije, zadužena za praćenje izvršenja Budžeta, obavezna je dostaviti Općinskog načelnika Izvještaj o izvršenju Budžeta za prethodnu godinu, a Općinski 
načelnik je obavezan podnijeti isti Općinskom vijeću na usvajanje u skladu sa Programom rada Vijeća.
Služba za privredu, društvene djelatnosti, budžet, finansije boračko invalidsku i socijanu zaštitu i opću upravu odgovorna je za interni nadzor trošenja sredstava općinskih službi i korisnika.
Član 47.
Nadzor nad finansijskom, materijalnom i računovodstvenim poslovanjem korisnika, te nad zakonitošću i svrsihodnom upotrebom budžetskih sredstava vrši Općinski načelnik. 
V - PRELAZNE I ZAVRŠNE ODREDBE

Član 48.

Na sva pitanja koja nisu regulisana ovo Odlukom, a tiču se načina izrade, donošenja, izvršavanja Budžeta, zaduživanja, duga, računovodstva, nadzora i revizije Budžeta, primjenjivat će se odredbe važećih zakona.

Član 49.

Odluka o izvršenju čini sastavni dio Budžeta.
Član 50.

Ova Odluka stupa na snagu danom usvajanja, a naknadno će biti objavljivanja u “Službenim novinama Bosansko-podrinjskog kantona Goražde“, a primjenjivat će se za fiskalnu 2014. godinu.
Broj: 02-14-1-27/14                                                                      PREDSJEDAVAJUĆI
Prača, 28.03.2014. godine                                                             OPĆINSKOG VIJEĆA
                                                                                                      ______________________
                                                                                                          Ibrahim Komarica s.r.

